ՀԻՄՆԱՎՈՐՈՒՄ
«ԶԱՆԳԱԿԱՏԱՆ ՋՐԱՄԲԱՐԻ ՄԵՌՅԱԼ ԾԱՎԱԼԻ ՀՆԱՐԱՎՈՐ ՕԳՏԱԳՈՐԾԵԼԻ ՄԱՍՆ ՕԳՏԱԳՈՐԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը
Վերջին երեք տարիներին Զանգակատան ջրամբարի թասի մեռյալ ծավալի լվացումներ չեն կատարվել, որի պատճառով մեռյալ ծավալը ամբողջությամբ տղմապատվել է: Ստեղծված իրավիճակին համապատասխան քայլեր ձեռնարկելու՝ ջրամբարի թասի լվացում կատարելու նպատակով անհրաժեշտ է մեռյալ ծավալը /0.2 մլն մ3/ դատարկել։ «Հայաստանի Հանրապետության ջրի ազգային ծրագրի մասին» Հայաստանի Հանրապետության օրենքի 7-րդ հոդվածի 3-րդ մասի համաձայն ջրամբարների մեռյալ ծավալի հնարավոր օգտագործելի մասը ներառված է ռազմավարական ջրային պաշարում, իսկ 5-րդ մասի համաձայն՝ ռազմավարական ջրային պաշարն օգտագործվում է Հայաստանի Հանրապետության կառավարության որոշմամբ: Սույն որոշման նախագծի ընդունման անհրաժեշտությունը առաջացել է լվացման նպատակով ջրամբարի թասի մեռյալ ծավալը դատարկելու համար:
2. Ընթացիկ իրավիճակը և խնդիրները
Ջրամբարում ջրի հորիզոնի ցածր նիշերում ջրառում իրականացնելիս ջրահոսքը իր հետ բերում է զգալի չափով տիղմ, հատակային նստեցված բերվածքներ, որոնց պատճառով խաթարվում է ոռոգման փակ ցանցի անխափան շահագործումը: 
3. Կարգավորման նպատակը
Լվացման եղանակով ջրամբարի թասի մեռյալ ծավալի մաքրումը նպատակ է հետապնդում ապահովելու հիդրոտեխնիկական կառուցվածքների, այդ թվում՝ ջրամբարի իրիգացիոն փակ ցանցի անխափան շահագործումը:

4. Նախագծի մշակման գործընթացում ներգրավված ինստիտուտները և անձինք
[bookmark: _GoBack]ՀՀ կառավարության որոշման նախագծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի և «Ջրառ»  ՓԲԸ-ի կողմից:
5. Ակնկալվող արդյունքը
Ջրամբարի թասի մեռյալ ծավալի մաքրման արդյունքում ակնկալվում է ապահովել հիդրոտեխնիկական կառուցվածքների, այդ թվում՝ ջրամբարի իրիգացիոն փակ ցանցի անխափան շահագործումը:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Կկատարվի Հայաստանի Հանրապետության Ջրի ազգային ծրագրի մասին օրենքի 7-րդ հոդվածի 5-րդ մասի պահանջը։  
7. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Զանգակատան ջրամբարի մեռյալ ծավալի հնարավոր օգտագործելի մասն օգտագործելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
